Neďiľa cvitna 

V subotu na večurňi
Pojem Blažen muž:
Na Hospodi vozzvach: Stichiry na 10. 

Hl. 6. Dnés blahodáť svjatáho Dúcha nas sobrá, i vsí vzémše Krést Tvój hláholem: blahoslovén hrjadýj vo ímja Hospódne, osánna v výšnich. 2x.
Imíjaj prestól nébo, i podnóžíje zémľu, Bóha Otcá Slóvo i Syn soprisnosúščnyj, na žrebjátí bezslovésňim smirísja dnes, v Víftániju príšéd: ťímže ďíti jevréjskija vítvi rukámi deržášče, chvaľáchu hlasom: osánna v výšnich, blahoslovén hrjadýj Car' Isráilev. 2x.
Priidíte í my dnes, ves nóvyj Isráiľ, jáže ot jazýk Cérkov, s Prorókom Zachárijeju vozopijím: rádujsja ziló, dšči Sijónova, propovíduj dščí Jerusalímova: jáko sé Cár tvój hrjadét tebí krótok i spasájaj, i vsídyj na žrebjá ósle, sýna podjarémniča: prázdnuj jáže ďitéj, vítvi rukámi deržášči pochvalí: osánna v výšnich, blahoslovén hrjadýj Car Isráilev. 2x.
Čestnóje voskresénije Tvojé proobrazúja nam, voz​dvíhl jesí uméršaho poveľínijem Tvojím bezdychánnaho Lázarja druha, Blaže, iz hróba četverodnévna smerďášča. Ťímže i na žrebjá vozšéd obrázno, jákože na kolesníci nosím, jazýki ukroťivája, Spáse: sehó rádi i chvalénije prínósit vozľúblennyj Isráiľ iz úst ssúščich i mladénec nezlóbivych, zrjáščich Ťa Christé, vchoďášča vo svjatýj hrád, préžde šestí dnej Paschi. 2x.
Préžde šestí dnéj Paschi priíde Isús vo Víftániju, i pristupíša k Nemú učenicý Jehó, hlahóľúšče Jemú: Hóspodi! hďi chóščeší, uhotóvajem Ti jásti Páschu ? On že poslá ích: idíte v prédňuju ves, i obrjáščete čelovíka, skudéľ vodý nosjášča, posľídujte jemú, i dómu vladýci rcýte: Učíteľ hla​hólet: u tebé sotvorjú Páschu so učenikí mojími. 2x.
Sláva:i nýňi: Hl. 6  Dnés blahodáť svjatáho Dúcha nas sobrá, i vsí vzémše Krést Tvój hláholem: blahoslovén hrjadýj vo ímja Hospódne, osánna v výšnich.
Prokimen: Hospóď vocarisja:
Čténija: Bytija 49:1-2, 8-12; Sofonija 3:14-19; Zacharija 9:9-15
Na Litíi.
Hl. 1. Vsesvjatýj Dúch Apóstoly naučívyj hlahólati inými stránnymi jazýki, Tój i ďítem jevréjskim neiskusozlóbnym poveľivájet zváti: osánna v výšnich, blahoslovén hrjadýj Cár Isráilev.
Sobeznačáľnyj i soprisnosúščnyj Syn, i Slóvo Ótčeje, na žrebjáti bezslovésnom siďá, priíde dnés vo hrád Jerusalím. Jehóže Cheruvími so strachom zríti ne móhut, ďíti voschvalíša, s váijem i vítvmi, chvalú táínstvenno vospivájušče: osánna v výšnich, osánna Sýnu Davídovu, prišédšemu spastí ot prélesti vés ród náš.
Préžde šestí dnéj Paschi hlás Tvój uslýšasja Hóspodi, vo hlubinách ádovych: ťímže i Lázarja četverodnévna voz​dvíhl jesí, ďíti že jevréjstii vzyváchu: osánna, Bóže náš, sláva Tebí.
Hl. 2. Vchoďášču Ti Hóspodi, vo svjatýj hrád, na žrebjáti siďá, potščálsja jesí priití na strasť, da soveršíši zakón i Proróki: ďíti že jevréjskija, voskresénija pobídu predvozviščájušče, striťáchu Ťa s vítvmi i váijem, hlahólúšče: blahoslovén jesí Spáse, pomiluj nás.
Sláva Tebí Christé, v výšnich siďáščemu na prestóľi, i nýňi čájemomu s čestným Tvoím Krestóm. Ťímže veselítsja dščí Sijónova, rádujutsja jazýcy zemníji, vítví deržát ďíti, rízy že učenicý; i vsjá vselénnaja naučísja vopíti Tebí: blahoslovén jesí Spáse, pomiluj nás.
Sláva: I nýňi: Hl. 3. Préžde šestí dnéj bytijá Páschi, priíde Isús vo Viftáníju, vozzváti umérša četverodnévna Lázarja, i propovídati voskreséníje: sritóša že Jehó i žený Mártha i Maríja, séstry Lázarevy, vopíjúšče k Nemú: Hóspodi, ášče by jesí býl zďi, ne bý úmerl brát náš. Tohdá hlahóla k nim: ne predrekóch lí vám: vírujaj v Mjá, ášče i úmret, živ búdet? pokažíte Mňi, hďi položíste jehó? i vopijáše k nemu Ziždíteľ vsich: Lázare, hrjadí vón.
Na Stichovnach stichiry
Hl. 8. Rádujsja i veselísja  hráde Sióne, krasújsja i rádujsja Cérkvi Bóžija: se bo Car tvój priíde v právďi, na žrebjátí siďá, ot ďitéj vospívajemyj: osánna v výšnich, blahoslovén jesí, imíjaj mnóžestvo ščedrót, pomíluj nás.

Stich:  Iz ust mládenec i ssúščich soveršíl jesí chvalú. 
Prijíde Spás dnés vo hrád Jerusalím ispólniti pisánije, i vsí príjáša v rúkí váija, rízy že podstiláchu Jemú, vídušče, jáko Tój jesť Bóh náš, Jemúže Cheruvími vopijút nepre​stánno: osánna  v výšnich, blahoslovén jesí, imíjaj   mnó​žestvo ščedrót, pomíluj nás.
Stích: Hóspodi, Hóspoď naš, jáko čúdno ímja Tvojé po vséj zemlí. 
Na Cheruvímich nosímyj, i pivájemyj ot Serafím, vozsíl jesí na žrebjá Davídski Blaže: i ďíti Ťa vospiváchu bohoľípno, Judéje že chúľachu bezzakónno: strópotnoje jazýkov sidálišče žrebcá proobrazováše, iz nevírija v víru pretvorjájemoje. Sláva Tebí Christé, jedine mílostíve i čelovikoľúbče. 

Sláva: I nýňi: Hl. 6. Dnés blahodáť svjatáho Dúcha nas sobrá, i vsí vzémše Krést Tvój hláholem: blahoslovén hrjadýj vo ímja Hospódne, osánna v výšnich. 

Tropar, hl. 1. Óbščeje voskresénije préžde Tvojejá strásti uvirjája, iz mertvych vozdvíhl jesí Lázarja Christé Bóže: ťímže i my jáko ótrocy pobídy známenija nosjášče, Tebí pobidíteľu smérti vopijém: osánna v výšnich,  blahoslovén hrjadýj vo ímja Hospódne. 2x. 

Sláva: I nýňi: Hl. 4. Spohrébšesja Tebí kreščénijem, Christé Bóže naš, bezsmértnyja žizni spodóbichomsja voskresénijem Tvojím, i vospivájušče zovém: osánna v výšnich, blahoslovén hrjadýj vo ímja Hospódne.
Na Utreni.

Na Boh Hospoď: Óbščeje voskresénije: 2x. Sláva: I nýňi: Spohrébšesja Tebí:

Po 1. Kaftismi Sidálen. Hl. 4. Pod. Udivisja Josif: S Vítvmi úmno očiščéni dušámi, jákože ďíti Christá voschválim vírno, velehlásno zovúšče Vladýci: blahoslovén jesí Spáse, v mír prišédyj spastí Adáma ot drévnija kľátvy, duchóvno, býv Čelovikolúbče nóvyj Adám, jákože blahovolíl jesí: vsjá Slóve k poléznomu ustróivyj, sláva tebí.

Sláva: i nýňi: Hl. 4. Pod. Javilsja jesi dnes: Četverodnévna Lázarja ot hróba vozstávivyj Hóspodi, vsjá naučíl jesí vopíti s váijem i vítvmi tebí: blahoslovén jesí hrjadýj.

Po 2. Kaftismi Sidálen. Hl. 4. Podob.: Udivisja Josif: Nad drúhom tvojím Christé slézy tóčiši tájno i vozdvizáješi iz mértvych Lázarja ležášča mértva, v némže sostradánije pokazál jesí čelovikoľúbno: uvíďivše že tvojé prišéstvije Isúse mnóžestvo mladénec, izydóša dnes, v rukách váija deržášče. Osánna, tebí vzyvájušče, blahoslovén jesí, vo jéže mir spastí prišédyj.

Sláva: I nýňi: Hl. 1. Pod.: Kameni zapečatanu: Voschvalíte sohlásno, ľúdije í jazýcy: Car bo Anheľskij vzýde nýňi na žrebjá, i hrjadét choťáj na kresťí porazíti vrahí jáko sílen. Sehó rádi i ďíti s váijem vzyvájut písň: sláva tebí prišédšemu Pobidíteľu, sláva tebí Spásu Christu, sláva tebí blahoslovénnomu, jedínomu Bóhu nášemu.

Veličánije: Veličájem ťá životdávče Christé: osánna v výšnich, i my tebí vopíjem, blahoslovén hrjadýj vo ímja Hospódne.
Hóspodi Hóspoď naš, kol čúdno ímja tvojé po vsej zemlí. 

Iz ust mládenec i ssúščich soveršíl jesi chvalú.

Hóspoď v Sióňi velík, i vysók jest nad vsimi luďmi.

Slýša i vozveselisja Sión, i vozrádovašasja dščéri Judéjskija.

Pochvali Jerusalime Hóspoda, chvalí Bóha tvojehó Sióne. 

Vozvistíte v Sióňi imja Hospódne, i chvalú Jehó v Jerusalími. 

Blahoslovén hrjadýj vo imja Hospódne, Boh Hóspoď, i javísja nam. 

Chvalá Jehó prebyvájet vo vik i vo vik vika.

Sláva: I nýňi: Alliluja.

Pripiv bolharskij: Prijdite i my jáko ótrocy, prínesém víru, jáko váija Bóhu, ľubóv že jáko vítvi.

Sidálen. Hl. 8. Podob.: PoveRnnoje: Na prestoľi Cheru​vimsťi, i na žrebjáti vozsíd nas rádi, i k strásti vólňij dostíh, dnés slýšit ďitéj vozhlašájuščich, osánna, naródov vopijúščich: Sýne Davídov, uskorí spastí, ichže sozdál jesí, biahoslovénne Isúse, na sijé bo príšél jesí, da razumíjem slávu tvojú.

Sláva: I nýňi: tojže.

Stepenna, hl. 4.   Ot júnosti mojejá 
Prokimen, hl. 4. Iz ust mládenec i ssúščich soverší! jesí chvalú.

Stích: Hóspodi Hóspoď náš, jáko čúdno ímja tvojé po vséj zemlí.

Po Evanhelii Psalom 50. Blahoslovénije vaij.
Sláva: Hl. 2. Dnes Christós vchódit vo hrad Vithániju, na žrebjáti siďáj, bezslovésije razrišája jazýk zľíjšeje, drévle svirípijuščeje.

I nýňi: tojže. 

Stich: Pomiluj mja Bože: 
Stichira, hl. 6. Dnes blahodáť svjatáho Dúcha nas sobrá, i vsi vzémše Krest tvoj hláholem: blahoslovén hrjadýj vo ímja Hospódne, osánna v výšnich.
Irmos Kanona. Hl. 4.
Písň 1

Irmos: Javíšasja istóčnicy bézdny vláhi népričástni, i otkrýšasja mórja volnújuščasja osnovánija búreju: mánijem bo zapretíl jesí jemú, izrjádnyja že ľúdi spasi jesí, pojúščyja pobídnuju písň tebí, Hóspodi.
I úst mladénec nezulóbivych, issúščich, chvalú tvojích ráb soveršíl jesí, razrušíti supostáta, i otmstíti strástiju krestá, padénije drévňaho Adáma, drévom že voskresíti sehó, pojúšča pobídnuju písň tebí Hóspodi.

Cvlalénije cérkov prepodóbnych, živúščemu v Sijóňi, tebí Christé prinósit: o tebí že Izráiľ tvorcí svojém rádujetsja, i hóry jazýcy protivoobrázniji kamenoserdéčniji, ot licá tvojehó vozveselíšasja, pojúšče pobídnuju písň tebí Hóspodi.
Irmos: Javíšasja istóčnicy bézdny vláhi népričástni, i otkrýšasja mórja volnújuščasja osnovánija búreju: mánijem bo zapretíl jesí jemú, izrjádnyja že ľúdi spasi jesí, pojúščyja pobídnuju písň tebí, Hóspodi.

Písň 3.

Irmos: Točáščij krajesikómyj, poveľinijem tvojím, tvérdyj ssáša kámeň Isráiľstií ľúdije: kámeň že ty jesí Christé i žízň, na némže utverdísja Cérkov zovúščaja: osánna, bla​hoslovén jesí hrjadýj.

Mertvecá četverodnévna poveľínijem tvojím, iz mértvych s trépetom ád ispustí Lázarja. Voskresénije bo tý jesí christé i žízň, v némže utverdísja cérkov zovúšči: osánna blahoslovén jesí hrjadýj.

Vospójte ľúdije bohoľípno v Sijóňi, i molítvu vozdadíte Christú vo jerusalími, sám hrjadét vo slávi so óblastiju: v némže utverdísja cérkov zovúšči: Osánna blahoslovén jesí hrjadýj.

Irmos: Točáščij krajesikómyj, poveľinijem tvojím, tvérdyj ssáša kámeň Isráiľstií ľúdije: kámeň že ty jesí Christé i žízň, na némže utverdísja Cérkov zovúščaja: osánna, bla​hoslovén jesí hrjadýj.
Ipakoj, hl. 6. S vítvmi vospívše pérvíje, s drevesý posľidí prijáša nevírujuščiji Christá Bóha, neblahodárniji Judéje: my že viroju neprelóžnoju prísno počitájušče jáko blahoďítela, vsehdá vopíjém Jemú: blahoslovén jesi, hrjadýj Adáma vozzváti.

Písň 4

Irmos: Christós hrjadýj  jávstvenno Boh naš, prijídet í ne zakosnít, ot horý priosínénnyja čáščí, otrokovícy  raždájuščija neiskusomúžnyja, Prorók drévle hlaholet. Ťim vsi vopijém: sláva síľi Tvojéj Hóspodi.
Da tóčat vesélije krípkoje mastíteľnoje, hóry, i vsí chólmi, i dréva dubrávnaja da vzyhrájut: Christá chvalíte jazýcy, i tomú vsí ľúdije rádujuščesja vozopíjte: sláva síľi tvojéj Hóspodi.

Krípostiju cárstvujaj víki hóspoď, oblečén prijdídet, sehó krasotý že i slávy, nesrávnenno jésť blahoľípije v Sijóňi. Ťímže vsí vopijém: Sláva síľi tvojéj Hóspodi.

Pjádiju izmirívyj nébo, dlániju že zémľu, Hóspoď prijíde, Sijón bo izbrá, v némže žíti i cárstvovati izvóli, i vozľubí ľúdi vírno vopijúščyja: sláva síľui tvojéj Hóspodi.

Irmos: Christós hrjadýj  jávstvenno Boh naš, prijídet í ne zakosnít, ot horý priosínénnyja čáščí, otrokovícy  raždájuščija neiskusomúžnyja, Prorók drévle hlaholet. Ťim vsi vopijém: sláva síľi Tvojéj Hóspodi.

Písň 5

Irmos: Na hóru Sijón vzýdi blahovistvújaj, i Jerusalímu propovídujaj, v kríposti voznesí hlas: preslávnaja hlahólašasja  o Tebí, hráde Bóžij, mir na Isráiľa, i spasénije jazýkom.
Vo výšnich siďáj na cheruvímich Bóh, i prizirájaj na smirénnyja, tój hrjadét vo slávi so óblastiju, i ispólňatsja vsjáčeskaja božéstvennyja chvalý jehó. Mír na Izráiľa, i spasénije jazýkom.

Sijóne Bóžij, horó svjatája, I jerusalíme, ókrest óči tvojí vozvedí, i vížď sóbrannaja čáda tvojá v tebí: se bo prijdóša izdaléča, poklonítisja carjú tvojemú. Mír na izráiľa, i spasénije jazýkom.

Irmos: Na hóru Sijón vzýdi blahovistvújaj, i Jerusalímu propovídujaj, v kríposti voznesí hlas: preslávnaja hlahólašasja  o Tebí, hráde Bóžij, mir na Isráiľa, i spasénije jazýkom.
Písň 6

Irmos: Vozopíša s vesélijem právednych duši: nýňi míru zavít nóvyj zaviščájetsja, i kroplénijem da obnovjátsja lúdije Bóžija króve.
Prijmí Izráiľu Bóžije cárstvo, i prebyvájaj vo tmí, svít da úzrit velíkij, i kroplénijem da obnovjátsja ľúdije, božéstvennyja króve.

Razrišény svojá júzniki sijóne ispustí, i ot róva nevíďinija bezvódna izvedí, i kroplénijem da obnovjátsja ľúdije, božéstvennyja króve.

Irmos: Vozopíša s vesélijem právednych duši: nýňi míru zavít nóvyj zaviščájetsja, i kroplénijem da obnovjátsja lúdije Bóžija króve.
Kondak, hl. 6. Na prestoľi na nebesí, na žrebjáti na zemlí nosimyj, Christé Bóže, Ánhelov chvalénije i ďitéj vospivánije prijál jesí, zovúščich tí: Blahoslovén jesí hradýj Adáma vozzváti.

Ikos: Poneže ada svjazal jesi Bezsmertne, i smerť umertvíl jesi i mir vozstavil jesi, s vaijem ótrocy voschvaľachu ťa, Christe, jako pobiditeľa, zovušče Ti dnes: osanna Synu Davidovu. Ne ktomu bo, rečé, zaklani budut mladency za mladenca Marijina, no za vsja mladency i starcy jedin raspinaješisja: ne ktomu na nas vmistítsja meč, tvoja bo rébra probodutsja kópijem: ťimže radujuščesja hlaholem: blahosloven jesi hrjadýj Adáma vozzváti.

Písň 7.

Irmos: Spasýj vo ohní Avraámskija tvojá ótroki, i Chaldéji ubív, jáže právda pravedno ulovľáše, prepítyj Hóspodi, Bóže otéc nášich, blahoslovén jesí.
Poklaňájuščesja ľúdije, i so učenikí rádujuščesja, s váijem, osána Sýnu davídovu zovjáchu: prepítyj hóspodi Bóže otéc, blahoslovén jesí.

Neiskusozlóbnoje mnóžestvo, jéšče mládenstvujušče jestestvó, bohoľípno ťá carjú izráiľteskij i ánheľskij vospít: prepítyj hóspodi Bóže otéc blahoslovén jesí.

S váijem ťá christé, vítvmi pochvaľáchu mnóžestva, blahoslovén prišédyj cár vikóv, vopijáchu že: prepítyj Hóspodi Bóže otéc, blahoslovén jesí.

Irmos: Spasýj vo ohní Avraámskija tvojá ótroki, i Chaldéji ubív, jáže právda pravedno ulovľáše, prepítyj Hóspodi, Bóže otéc nášich, blahoslovén jesí.
Písň 8

Irmos: Veselísja Jerusalíme, toržestvújte ľúbjaščiji Sióna: cárstvujaj bo vo víki Hospóď Sil priíde:da   blahohovíjet vsja  zemľá  ot lica Jehó, i da vopijét: blahoslovite vsja ďilá Hospodňa Hóspoda.

Na žrebjá mládo vsíd cár tvój Sijóne, prestá Christós: bezslovésnuju bo ídoľskuju prélesť ruzrušíti, i neuderžánnoje stremlénije ustáviti vsích jazýk prijíde vo jéže píti, vsjá ďilá pójte Hóspoda.
Bóh tvój, rádujsja sijóne ziló, vocarísja vo víki Christós. Séj, jákože úpísano jésť, krótkij i spasájaj, právednyjIzbáviteľ náš, prijíde na žrebjáti, kónskoje svirípstvo ubíti vrahóv, ne vopijúščich: blahoslovíte vsjá ďilá Hóspodňa Hóspoda.

Oskuďivájet božéstvenych ohraždénij, zakonoprestúpnoje sónmišče nepokorivých, ponéže dóm molítvy Bóžija, vertép sotvoríša razbójničesk, ot sérdca Izbáviteľa otrínuvše, jemúže vozopijím: blahoslovíte vsjá ďilá Hóspodňa Hóspoda. 
Chválim, blahoslovite, poklaňájemsja Hospodevi, pójušče i prevoznosjášče vo vsja víki.

Irmos: Veselísja Jerusalíme, toržestvújte ľúbjaščiji Sióna: cárstvujaj bo vo víki Hospóď Sil priíde:da   blahohovíjet vsja  zemľá  ot lica Jehó, i da vopijét: blahoslovite vsja ďilá Hospodňa Hóspoda.

Pripív Veličáj duše mojá, na žrebjáti siďáščaho Christá, 
Druhij Pripiv: Veličáj duše mojá, na žrebjáti hrjadúščaho Carja Christá.

Písň 9

Irmos: Boh Hospóď i javísja nam: sostávite prázdnik, i veseľáščesja priidíte, vozvelíčim Christá, s vájami i vítvmi, písňmí zovúšče: blahoslovén hrjadýj vo ímja Hóspoda Spása nášeho.

Jazýcy vskúju šatajétesja? Písmennicy, i svjaščénnicy, počtó tščétnym poučístesja? Któ séj, rékše, jemúže ďíti s váijem i vítvmi, písňmi zovút: Blahoslovén hrjadýj vo ímja Hóspoda Spása nášeho.

Séj Bóh náš, jemúže niktóže podóben, právednyj vsják púť izobrít, dadé vozľúblennomu Izráiľu. Po sích že s čelovíki poživé jávľsja: blahoslovén hrjadýj vo ímja Hóspoda Spása nášeho.

Soblázny stezí, čtó blíz vás položíste nepokoríviji? Nóhi váša skóry króv izlijáti Vladýčňu: No voskrésnet svjáko spastí zovúščyja: blahoslovén hrjadýj vo ímja Hóspoda Spása nášeho.

Irmos: Boh Hospóď i javísja nam: sostávite prázdnik, i veseľáščesja priidíte, vozvelíčim Christá, s vájami i vítvmi, písňmí zovúšče: blahoslovén hrjadýj vo ímja Hóspoda Spása nášeho.

Svjat Hospóď Boh naš. 3x. na hlas 4. Taže ábije: Vsjákoje dychánije da chválit Hóspoda:
Na Chvalíte: Stichiry

hl. 4. Mnóžestvo naróda, Hóspodi, postiláchu po putí rízy svojá: druzíji že rízachu vítvi ot drevés, i nošáchu: predidúščiji že i posľídujuščii zovjáchu hlahóľušče: osánna Synu Davídovu, blahoslovén jesí prišédyj, í páki hrjadýj vo ímja Hospódne. 2x.
Choťášču tebí vníti vo svjatýj hrad Hóspodi, vítvi sadóv ľúdije nošáchu, tebé pojúšče vsich Vladýku: i zrjášče ťa na žrebjáti sidášča, jákože na Cheruvímich zrjáchu: sehó rádi síce vopijáchu: osánna v výšnich, blahoslovén jesí prišédyj, i páki hrjadýj vo ímja Hospódne. 2x.

Izydíte jazýcy, izydíte i ľúdije, i vídite dnes Carjá ne​bésnaho, jáko na prestoľi vysóci na žrebjáti chúďi vo Jerusalím vchoďášča. Róde Judéjskij, nevírnyj í preľuboďíjnyj, priidí i vížď, Jehóže viďí Isájia vo plóti nas rádi prijití imúšča, káko uneviščájet sebí, jáko cilomúdrennyj nóvyj Sijón, i otlahájet osuždénnuju sónmicu: jáko v netľínnom že bráci i neskvérnom neskvérnii stekóšasja blahochváľašče neiskusozlóbnii ďíti. S nímíže i my pojúšče vozopijém pisň ánheľskuju, osánna v výšnich, imúščemu véliju mílosť.

Obščeje voskresénije, préžde vóľnyja strásti tvojejá, vo uvirénije vsich, predpokazávyj Christé Bóže, Lázarja úbo v Vithánii deržávnoju siloju tvojeju četverodnévna mértva voskresíl jesí, sľípcém že jéže víďíti, jáko svítodávec, daroval jesí Spase: i vo svjatýj hrad so účeniki Tvoímí všel jesí, siďá na žrebjáti ósli, proróčeskaja ispolňájaj propovidanija, jákože na Cheruvímich nosimyj: ďíti jevréjstiji s vítvmi i vájami predsritáchu ťa. Ťimže í my vitvi másličnyja nosjášče i váija, blahodárstvenno tebí vopijém: osánna v výšnich, blahoslovén hrjadýj vo ímja Hospódne.

Sláva:  i nýňi hl. 6. Préžde šestí dnej Paschi priíde Isús vo Víthániju, i pristupíša k Nemu učenícý Jehó, hlahólúšče Jemú: Hóspodi hďí chóščeší, uhotóvajem ti jásti Páschu? On že poslá ich: idíte v prédňuju ves, i obrjáščete čelovíka, skudéľ vodý nosjášča, posľídujte jemú, i dómu vladýci rcýte: Učíteľ hla​holet: u tebé sotvorjú Páschu so učenikí moími
Po Slavoslovii Tropar;   Óbščeje voskresénije: 

Na Večurňi v neďiľu.
Ha Hospodi vozzvach: Stichiry na 6
Hl. 8. Rádujsja i veselísja  hráde Sióne, krasújsja i rádujsja Cérkvi Bóžija: se bo Car tvój priíde v právďi, na žrebjátí siďá, ot ďitéj vospívajemyj: osánna v výšnich, blahoslovén jesí, imíjaj mnóžestvo ščedrót, pomíluj nás. 2x
Prijíde Spás dnés vo hrád Jerusalím ispólniti pisánije, i vsí príjáša v rúkí váija, rízy že podstiláchu Jemú, vídušče, jáko Tój jesť Bóh náš, Jemúže Cheruvími vopijút nepre​stánno: osánna  v výšnich, blahoslovén jesí, imíjaj   mnó​žestvo ščedrót, pomíluj nás. 2x
Na Cheruvímich nosímyj, i pivájemyj ot Serafím, vozsíl jesí na žrebjá Davídski Blaže: i ďíti Ťa vospiváchu bohoľípno, Judéje že chúľachu bezzakónno: strópotnoje jazýkov sidálišče žrebcá proobrazováše, iz nevírija v víru pretvorjájemoje. Sláva Tebí Christé, jedine mílostíve i čelovikoľúbče. 2x
Sláva: Rádujsja i veselísja  hráde Sióne, krasújsja i rádujsja Cérkvi Bóžija: se bo Car tvój priíde v právďi, na žrebjátí siďá, ot ďitéj vospívajemyj: osánna v výšnich, blahoslovén jesí, imíjaj mnóžestvo ščedrót, pomíluj nás.
I nýňi: Na Cheruvímich nosímyj, i pivájemyj ot Serafím, vozsíl jesí na žrebjá Davídski Blaže: i ďíti Ťa vospiváchu bohoľípno, Judéje že chúľachu bezzakónno: strópotnoje jazýkov sidálišče žrebcá proobrazováše, iz nevírija v víru pretvorjájemoje. Sláva Tebí Christé, jedine mílostíve i čelovikoľúbče
Vchod. 
Prokimen: Se nýňi blahoslovite Hóspoda vsi rabí Hospódni.
Na Stichovnach.
Hl. 2. Ot vítvij i váij, jáko ot božéstvenna prázdnika v božéstvennyj prišédše prázdnik, k čestnómu Christóvych strastéj, vírniji, stecímsja tájistvu spasítéľnomu, i Sehó vídim za nas strásť terpjášča vóľnuju. Tomú že pínije podóbnoje blahodarjášče vospojím, umíľno zovúšče: blahoutróbija istóčniče i spasénija pristánišče, Hóspodi, sláva Tebí.
Stích: Vospójte Hospodevi pisň nóvu.
Hl. 3. Strášno jéže vpásti v rúki Bóha žíva: Sej sudijá jesť pomyšlénij i mýslej serdéčnych: niktóže da vnídet iskušájaj víru neporóčnuju, no v krótosti i strási Christu pristupím, da priímem mílosť, i blahodáť obrjáščem vo blahovrémennuju pómošč.
Stích: Víďiša vsi koncý zemlí spasénije Bóha nášeho.
Hl. 7. Sónmíce lukávaja i preľuboďíjnaja, svojemú múžu ne sochránšaja víru: čto deržíši zavít, jehóže ne bylá jesí nasľídnica? čto chválišisja o Otcí, Sýna otvéršajasja? Proróki ne prijála jesí, Sýna vozvistívšyja, poné svojích čád usramísja, síce vopijúščich: osánna Sýnu Davídovi!, bla​hoslovén hrjadýj vo imja Hospódne,
Sláva: Hl. 2. Ot vítvij i váij, jáko ot božéstvenna prázdnika v božéstvennyj prišédše prázdnik, k čestnómu Christóvych strastéj, vírniji, stecímsja tájistvu spasítéľnomu, i Sehó vídim za nas strásť terpjášča vóľnuju. Tomú že pínije podóbnoje blahodarjášče vospojím, umíľno zovúšče: blahoutróbija istóčniče i spasénija pristánišče, Hóspodi, sláva Tebí.
I nýňi: Hl. 3. Strášno jéže vpásti v rúki Bóha žíva: Sej sudijá jesť pomyšlénij i mýslej serdéčnych: niktóže da vnídet iskušájaj víru neporóčnuju, no v krótosti i strási Christu pristupím, da priímem mílosť, i blahodáť obrjáščem vo blahovrémennuju pómošč.
Nýňi otpuščaješi: Po Otčé naš: Bohoródice  Ďívo: s poklony.

